SIRA d’ESTAA
I rundan s’en stufii

da curàs drée e fa burdell,

e ‘l ciel al s’è scurì,

al’è tutt nègar e pien da stell.

I lusio lampeggian in la piazza

e la tignora a la sgòra

tant mèe una pazza.

Gh’e una tròpa da fiòo,

sbragaa e tantu un pentèra;

chi cuur, chi giuga a urzòo,

chi a grènga, chi a bandera.

I spusin cunt i fiurìti a a van a spass

e i Santi ca ga stà in sù la Gesa

vurarian vegni giò a fàa duu pass.

Su l’ùs’c i donn a tiran sìra,

dopu un dì sudaa dal laurà,

giò ‘l suu l’è fres’c e sa respira;

finalmente sa pô fiadà.
Oh luna, vá no dadrè dal mur;

e ti finestra specia smursà ‘l ciar;

ma femm a giugà se in gir a l’è tutt scùr?

Senza una lus e sa sinteva centu vus;

Adess cunt centu lus a sa senti pù ‘na vus.

